
Լոս Անջելես շրջանի Հանրային առողջապահության վարչությունը որդեգրում է գիտական և 

հանրային առողջության փորձի վրա հիմնված փուլային մոտեցում, թույլ տալու մարդկանց 

կրկին սկսելու օգտվել հանրային վայրերից` այնպիսի եղանակներով, որոնք կսահմանափակեն 

COVID-19-ով վարակվելու վտանգը: Համապատասխանաբար, Մայիսի 13-ին Լոս Անջելես 

շրջանը  սահմանափակ եղանակով վերաբացում է լողափերը, որպեսզի բնակիչներին 

հնարավորություն ընձեռվի ավելացնել բացօթյա հանգստի տարբերակները: Ֆիզիկապես ակտիվ 

մնալը ձեր միտքն ու մարմինը առողջ պահելու լավագույն եղանակներից մեկն է: Լողափերից 

օգտվելը կարող է լինել լարվածությունը (stress) թեթևացնելու, մաքուր օդ և վիտամին D 

ստանալու, ակտիվ մնալու և բնության հետ անվտանգ կապ հաստատելու կարևոր միջոց: 

COVID-19-ի համավարակի ժամանակ խիստ կարևոր է, որ դուք հետևեք ստորև բերվող ԿԱՐԵԼԻ 

Է և ՉԻ ԿԱՐԵԼԻներին, որպեսզի լողափերից օգտվեք այն եղանակով, որը  ձեզ և մյուսներին 

առողջ է պահում: 

  

ԿԱՐԵԼԻ Է. 

1. Պատրաստվեք նախքան լողափ այցելելը: 

a. Ստուգեք, որպեսզի իմանաք, թե որ տարածքները կամ ծառայություններն են բաց և 

ձեզ հետ բերեք ինչ ձեզ անհրաժեշտ է: Լոս Անջելեսի լողափերի վերաբերյալ 

տեղեկատվություն կարելի է ստանալ  beaches.lacounty.gov վեբկայքում: 

b. Լողափերն այժմ բաց են միայն անհատական և ընտանեկան ակտիվ հանգստի 

համար, որը սահմանափակվում է լողալով, սերֆինգով, վազելով և քայլելով: 

2. Հետևեք  լողափի բոլոր կանոններին, կանոնակարգերին և փակցված ցանկացած մուտքի 

սահմանափակումներին: 

3. Նախատեսեք սահմանափակել ձեր ժամանակը լողափում, որպեսզի ուրիշներին 

հնարավորություն տաք զբաղվելու լողափի ակտիվ հանգստով՝ առանց մարդաշատ 

պայմաններ ստեղծելու, որոնք կարող են հանգեցնել լողափերի փակմանը: 

4. Ամբողջ ժամանակ, և ջրում, և ջրից դուրս գտնվելիս, առնվազն վեց (6) ոտնաչափ 

հեռավորություն պահպանեք բոլոր մարդկանցից, ովքեր ձեր ընտանիքի անդամ չեն 

հանդիսանում:    

5. Ջրից դուրս գտնվելու ընթացքում բոլորը պետք է դեմքը ծածկող միջոց կրեն, եթե 

մոտաքայքում այլ մարդիկ կան: Նորածինները և 2 տարեկանից փոքր երեխաները չպետք է  

դեմքը ծածկող կտորե միջոց կրեն: 2-ից 8  տարեկանները պետք  է օգտագործեն դրանք 

չափահասի հսկողության ներքո, որպեսզի  ապահովեք, որ երեխան կարող է անվտանգ 

շնչել և խեղդվելուց և շնչահեղձ լինելուց խուսափելու համար: Ցանկացած մարդ, ով 

շնչառական խնդիրներ ունի կամ այլ կերպ ի վիճակի չէ առանց օգնության հանել դեմքի 

կտորե ծածկող միջոցը, չպետք է կրի այն:  

6. Հաճախակի լվացեք ձեռքերը օճառով և ջրով` առնվազն 20 վայրկյան, հատկապես 

զուգարանից օգտվելուց հետո, ուտելուց առաջ և քիթը մաքրելուց, հազալուց կամ 

փռշտալուց հետո:  

a. Լողափնյա զուգարաններ բաց կլինեն, բայց կհետևեն ֆիզիկական (սոցիալական) 

հեռավորություն պահպանելու արձանագրություններին: 

7. Սնունդ կամ ջուր մի կիսեք մարդկանց հետ, ովքեր ձեր ընտանիքի անդամ չեն:  

Առաջարկություններ (Ոչ  պահանջներ). 

1. Օգտագործեք առնվազն 15 SPF-ով արևապաշտպան քսուկ և կրկին քսեք այն, եթե արևի տակ 

եք մնում երկու ժամից ավելի, ինչպես նաև լողալուց, քրտնելուց կամ սրբվելուց հետո:  

2. Ձեզ հետ ջուր և ձեռքերի ախտահանիչ միջոց կամ ախտահանող անձեռոցիկներ բերեք՝ 

ձեռքերը հաճախ լվանալու կամ ախտահանելու համար: 

 

ՉԻ ԿԱՐԵԼԻ  

1. Լողափին խուսափեք մարդաշատ վայրերից կամ այլ մարդկանց հետ խմբվելուց:  

2. Չի թույլատրվում աթոռներ, ամպհովանիներ, հովացուցիչներ, գրիլներ, ինչպես նաև 

նստել կամ արևային լոգանք ընդունելը:   

3. Ցանկացած չափի հավաքույթները կամ այլ միջոցառումները չեն թույլատրվում 

լողափերում, ներառյալ` մարզական մրցումները, երիտասարդական ճամբարները կամ 

հանգստի ծրագրերը: 

4. Մի կայանեք լողափերի կայանատեղերում: Այս կայանատեղերը մնում են փակ:  

5. Պիրսերը, հեծանիվների արահետները, վոլեյբոլի խաղադաշտերը և տախտակամածերը  

փակված են, բացառությամբ, երբ հաճախորդներին անհրաժեշտ է մոտենալ 

վաճառակետերի մայթեզրին կամ դռանը և տախտակամածի երկայնքով կարևոր 

բիզնեսներին:  

6. Կրպակներն ու սննդի վաճառքն արգելված է: Ինչ ձեզ կարող է անհրաժեշտ լինել, բերեք 

ձեզ հետ:  

 

Իմացեք, որտեղից ձեռք բերել հուսալի տեղեկություններ  

Զգուշացեք խարդախություններից, կեղծ լուրերից և  նոր կորոնավիրուսը շրջապատող 

կեղծիքներից: Ճշգրիտ տեղեկատվությունը, ներառյալ` Լոս Անջելեսում նոր դեպքերի մասին 

հայտարարությունները, միշտ տարածվելու է Հանրային առողջապահության կողմից մամուլի 

հաղորդագրությունների, սոցիալական լրատվամիջոցների և մեր կայքի միջոցով: Կայքում ավելի 

շատ տեղեկություններ կան COVID-19-ի վերաբերյալ, ներառյալ ՀՏՀ, ինֆոգրաֆիկա և 

լարվածությունը (stress) հաղթահարելու ուղեցույցը, ինչպես նաև խորհուրդներ ձեռքերի լվացման 

վերաբերյալ: 

http://www.publichealth.lacounty.gov/

• Լոս Անջելես Շրջանին Հանրային Առողջապահության Վարչություն (LACDPH, Շրջան) 

o http://publichealth.lacounty.gov/media/Coronavirus/ 

o Սոցիալական կայք. @lapublichealth   

Նոր կորոնավիրուսի վերաբերյալ տեղեկատվության այլ հուսալի աղբյուրներն են. 

• Կալիֆորնիայի Հանրային Առողջապահության Վարչություն (CDPH, Նահանգային) 

o https://www.cdph.ca.gov/Programs/CID/DCDC/Pages/Immunization/nCOV2019.aspx 

• Հիվանդությունների վերահսկման և կանխարգելման կենտրոններ (CDC, Ազգային)   

o http://www.cdc.gov/coronavirus/novel-coronavirus-2019.html 

 

Եթե դուք հարցեր ունեք և ցանկանում եք խոսել որրևէ մեկի հետ, զանգահարեք, Լոս Անջելես 

Շրջանի Տեղեկատվական գիծ 2-1-1 հեռախոսահամարով, որն աշխատում է օրը 24 ժամ: 

http://www.publichealth.lacounty.gov/
http://publichealth.lacounty.gov/media/Coronavirus/
https://www.cdph.ca.gov/Programs/CID/DCDC/Pages/Immunization/nCOV2019.aspx
http://www.cdc.gov/coronavirus/novel-coronavirus-2019.html

